AARON i AATZIKIRIRI IISANEENTANE

Tsika Ikantayeetziro
Naantsipayeeni

AARON Irirentzi _ inatzi _Moisés-ni.
Isheninkamirinkaite inatzi Levi-ni. Iriitake Pava
ovakeri Aaron okanta jomperatasorentsitantari,

ipometantapiintantaniriri Pava janta
tasorentsithaanteki. = Okanta jiyoyaantakariri
pairani Pava irika Aardn, ikovakitziira
iroflaakantero  iriitakera  AarOon  omperata-
sorentsitaari, te inkovakairi pashinepayeeni.
Iroora ikantantakariri pairani Pava: “Maaroni
ijevare Israel-mirinkaite, iramayetakero
ikotzikii. Irovayetero tasorentsithaanteki.”
Ikaratzi 12 jevariite amayetakero ikotzi,
jovayetapaintziro tasorentsithaanteki. Okanta
okitaitamanake, ifieetatziiro  ikotzi  Aaron,
oshookanake, tzimake oteya, eejatzi okitho.
Irooma pashine kotzitsi, te oshookaajate. Arira
ifleetakerori omapero jiyoshiitayeetakeri Aaron-
ni, iriitake omperatasorentsitatsine. Iriira
isheninkamirinkaite Aardn-ni omperatasorentsi-
tapiintatsiri janta Israel-mirinkaiteki. (Pamenero

Ikantakaantaitane.)
_ AATZIKIRIRI IISANEENTANE Irootakera
jametayetarl pairani nampitayetarori

pashineki kipatsi. Aririka irovayiritavakaiya,
tzimatsi jantapiintziri pinkathari itzimirika
oitsinampaantaintsine. Aririka irifiaakero
pinkathari oitsinampaantaintsiri, japerotakeri
jovamaakaantakeri irovayirite iisaneentane,

iriyaatashitanakeri, ironoryaakeri Kkipatsiki,
iraatzikakentsitakeri. Iroora iriyotantaityaari
omapero joitsinampaakeri iisaneentane.
Iniroitera impashiventavaitya pinkathari

joitsinampaitakeri. Ikantaitzi eejatzi, irika
pinkathari oitsinampaantaintsiri, iraanakeri
pashine pinkatharivetachari joitsinam-

paitakeri janta ivinkatharipankotekira, ari
iraatzikavaitapiinteri, inkempitakaantavaiteri
iroorikami imakoryaakiimento. Ari onkantya
irovashiventaavaitapiintantyaariri.

AAVAKAANTSI Tzimatsi jametaiyarini
pairani  judio-payeeni aririka iraavakaiya.
Iriira koyaanontachari evankari otzimirika
ikoviri iinantyaari. Aririka irifiaake evankaro
ookimotakariri, inkamantakeri ashitariri.
Imporfiaakya ashitariri evankari intsipatakyaari
itomi, iriyaatashitakeri ashitarori evankaro.
Arira  inkinkithavaitakairiri  ompaityaarika
irantzimotavakaiyaari. Arira impinatante
ashitariri evankari, impinataiteri ashitarori
evankaro, ari onkantya eero amenaashivaitanta
iraavakaiya itomi. Eerora itsipatzitaro. Impiy-
eerika evankari isaikira ashitariri, irovetsikapai
ipanko. Aamaashitya onkarate aparoni osarentsi
osamanite.  Arira onkantya irifiaantantyaarori
evankaroka ikovakeri iinantyaaro, terika ofii
pashine shirampari. Ari onkempitzityaari
eejatzi  evankaroka, oyaaventapaitetarira
oimentyaari irovetsikaantya tsika irisaikairo
apaata, ontyaavaitatsi iroori, ovetsike oithaare
ovaneenkatachaneri, iro onkithaatanakyaari
apaata aririka iyaatanake ovakerariki opanko

jovetsikakeri oime, oimoshirenkavaitya. Aririka
omonkarapaitetakya, iromapokashitakyaaro
irareetya oimentyaari, intsipayetakyaari
iraapatziyane. Iraanakero evankaroka ipankoki,
ari iroimoshirenkavaityaari. Iro kantacha,
aririka ovaiyantashivaitakya evankaroka
eenirora ifaantaitaro tekeramintha aavakaiyaata,
ari  inkovake evankarika  impicheetero
evankaroka. Ontzimatye iroipiyeetaineri
iireekite ipinaventakerori pairani ashitariri.
Irootakera avishimotakeriri pairani José-ni.
Iro ikovantavetakari irovashaanteromi Maria,
iflaajaantzi omotzitashivaita. (Pamenero Mt. 1.18-
25.)

ABEL Iri itomivetari Adan-ni. Piravaitaneri
inaveta. Iriima Cain irirentzira, pankivairyaantzi
inatzi.  Okanta aparoni Kkitaite ikovaiyakeni
iriflaapinkathateri Pava, impometeneri ipira.
Oshekira onimotakeri Pava okaratzi jantakeri
Abel, tema irootake ikantakaantakeri. Iriima Cain
irirentzira, intaani jamamatsitanake ivankivaire
irashitakaiyaaniri Pava. Temaita onimoteri Pava.
Iroora opofiaantanakari ikisanaka Cain, itsitokakeri
irirentzi. Aripaitera etanakaro ovantaantsi
okaratzi ifiaaventayeetziri ifiaaneki Pava.

ABRAHAM Iriitakera icharinetanakari
maaroni judio-payeeni. Tekeramintha intzimeeta

Jesus aritake tzimake irirori. Ari inampivetarori
pairani nampitsiki paitachari Ur, ipofia
jotyaantairi Pava inampitaiyaaro Abraham-
ni janta Canaan-ki. Ishinetakeneri iroshekite
incharinentyaari, iriitake ashitaiyaarone
maaroni kipatsi Canaan-ki. Oshekira

javentaaperotakari Abraham-ni irika Pava,
shitovanake inampiki, jatake tsika jotyaantakeri.
Oshekira javentaakari eejatzi Abraham-ni irika
Pava, aritake intzimake irovaiyane. Irootakera
onimotakeriri Pava, irootake ikempitakaantakari
tampatzikashireri inatzi Abraham-ni. Irijatzi

Abraham-ni etakaantanakarori itomeshitaanita.
Ikanta jantarikonatake Abraham-ni, tzimakotake

100 irosarentsite, eejatzi okempitzitakari iina
Sara tzimakotake 90 osarentsite, arira itzimakeri
itomi, ipaitakeri Isaac. Irojatzi itzimantanakari
icharine paitanainchari Jacob. Ikanta Jacob,
iriitakera oshekitanaintsiri itzimayetanake ito-
mipayeeni, iriitake ipaitayeetairi irofiaaka Judio.
Tekeramintha irovaiyantakairoota Abraham-ni
iinara, jetzitakaro jovaiyantakaakero inampire
paitachari Agar, iri ipaitakeri Ismael. Irootakera
shinetakeriri Sara irovaiyantakairo inampire,
ofiaajaantake eero ovaiyantai iroori. Iro kantacha
itzimayetanakera  icharinepayeeni  Ismael,
kisaneenta joviri ikaratzi icharineyetanakari
Isaac-ni. Irojatzi ikantziro irofiaaka kisaneenta
jovavakaiyani. (Pamenero Antzimotavakaantsi,
Isaac, eejatzi Hch. 7.2-8.)

ADAN  Iriira shirampari etakaantajaan-
tanakarori inampitaro jaka kipatsiki. Iriitake
Pava ovetsikakeriri jaakero Kkipatsipane.
Itasonkakeri okanta jafiaantanakari. Ikanta
iflaakerira Pava tekatsi intsipatya Adan,
jovochokyaakeri, arijayitakeriri aparoniimereki,
irootake jovetsikakeneriri iinantyaari, ipaitakero
Eva. Kimoshirera ikantaiyani isaikaiyavetaka,
te iriyotaiyeroni kaariperori. Iro kantacha

Satanas, ipeyashitakari maranke, jamatavitakero
Eva. Ari okanta opiyathatantakariri Pava,
ovakaro chochoki ipinkakaavetakarori. Okanta
Eva, opakeri eejatzi Adan, jovavakaro irirori.
Iroora opofiaantanakari ikaariperoyetzi atziriite,
ipiyathavaitari Pava, irojatzi matachari irofiaaka.

AKOJANORI Ikaratzi pinkathariyetatsiri
pairani pashineki nampitsi, tzimayetatsi isaika-
mento ovaneenka okanta. Ari isaikapiintziri
ipinkathariventantzi. Tzimatsiya pashine
saikamentotsi irakojanoriki, tsika ithointapiinta
aparoni itzimi ikoyaakeri pinkathari,
iriiperori jinatzi. Iriitakera kaminairiri
impinkathariventantyaari kameethaperoini.
Ikempitakaantaitziri pinkathari irinatyeemi
irika, kantatsi iraventaityaari eejatzi irirori.

AMATHAIRENTSI Pairani, aririka
irovetsikayeete aparoni amathairentsi, iroora
jovetsikayeetantari ikaratzi poreryaayetatsiri,
ikempitatyaama oro. Aririka inthonkayeetakero
amathairentsi, ovaneenka onkantya. Iroora
ikashiyakaayeetziriri ikaratzi pinkathariyetat-

siri, iro iramathaitaiteriri. Tekatsira
pashine amathaityaarone kempityaarone
iroka amathairentsi. Tema okaratzi

iflaaventakoyeetapiintziro amathairentsi ifiaanekira
Pava, ayotzi iriira ikantakoyeetzi Pinkathari.
Oshekira ikempitakoyeetakaro pairani iroka
amathairentsi ikashiyakaayeetariri pinkathar-
entsi. Tema ikempitakoyeetarora jovetsikaitziro
amathairentsi, jagaitziro shivithatapo,
savorotapo, tsikarika ompaiyetya. Impofia
irovaneenkatantayetakyaaro inchateya, tsipana

ovaneenkayetachari, tsikarika ompaiyetyaari.
Irootakera jamathaitantayeetariri itzimirika
oyiishitantaintsiri irareetya tsikara overaayeta

osanthatzi irishiye.
. ANANKORYAANTSI = Kitaite onatzi iroka
joimoshirenkantapiintari judio-payeeni.

Arira  ipampithashiryiirori  tsika  okanta
javisakotantaari  pairani = jomperanavaive-
takari Egipto-satzi. Ikanta ipokakeranki
maninkaripayeeni tsiteni janankoryiitakeri
ipankoite judio-payeeni. Javisanakero ipankoite te
irovasankitaanakeri, intaani jiyoshiitanakeri
Egipto-satzi jovasankitaavankotanakeri.
Iroora omintharovakeriri Egipto-satziite,
ari okanta ishinetantaariri iriyaatai judio-
payeeni inkokovayetai tsika inampitaiyaaro,
ari onkantya irisaikashivaitantaiyaari tekatsi
omperanavaitaiyaarine.

ANTARIKONAITE Pairani, etayetanakarori
Israel-mirinkaiteki, iriira ifiaapinkathaperoyeetziri
antarikonayetaintsiri, irilyetake jevaritatsiri,
iriiyetake pinkathariventantatsiri eejatzi.
Okanta, ipokantapaintariranki Jesus, irojatzira
jovashifieetairi iroka faantsi “antarikonaite,”
ikempitakaantaitaaro akantapiintziri “jevari.”
Irootakera ipaitayeetantakariri pairani “an-
tarikonaite,” ikaratzi etayetanakarori ijevayetziri
kempisantzinkariite, = apatoventapiintanaariri

Cristo. Ipaitapiintaitakeri “antarikonaite,”
okantavetaka irikaite te irantarikonaperote.
ANTZIMOTAVAKAANTSI _ Pairani

tekeramintha intzime Jesus, ari ifiaanatake
Pava aparoni shirampari ipaita Abraham,

ikantakeri: “Abraham, tzimatsi nantzimotemiri.
Ari pifiaake intzime pitomijanori eeroka,

iriira oshekitaatsine.” Iro kantacha Abraham
okovaperota ontzime ompaitya irantzimoteriri

irirori Pava. Tema javentaanakityaarira
Pava ontzimatye intomeshitaanitya. @ Okanta
avisake osheki osarentsi, monkarataka okaratzi
ikantaitakeriri pairani Abraham, oshekitake
icharine. Irojatzi itzimantakari Moisés-ni irirori.
Iriitakera osankinatakerori tsika onkantya

omonkaratantyaari jantzimotavakaakari
pairani Pava itsipatari Abraham-ni. Irijatzi
osankinatakerori Ikantakaantane Pava.

Irootakera jimayetanakeri icharinepayeeni
Abraham-ni, onkantya irothotyaantayetyaarori
antzimotavakaantsi. Jiroka ikantakeriri
Pava irika Moisés: “Aririka povamaye pipira
pimpometenari  naaka, payero iriraane,
pisaitantyaarori pomepirinimentotsi. Impofia
paakotakero povakeri niyankyaa iraantsi,

pintsikirisantaiyaari pisheninka.” Iroora
jantakeri Moisés, tema iro oofaarontzirori
antzimotavakaantsi. Ipofia avisake osheki

osarentsi, ari itzimakeri pashine kamantantaneri
ipaita Jeremias. Iri josankinatakaake Pava,

ikantake: “Ari irifieetairo ontzime ovakerari
irantzimotavakaiyaari Pava  intsipataiyaari

icharineyetari Abraham-ni. Onashitaiya,
eero okempitaro okaratzi ifiaashintsiveetakari
irothotyeeteromi josankinatakeri pairani
Moisés-ni. Jiroka okantzi ovakerari
antzimotavakaantsi: ‘Pampithashirera
irovayeetaina. Ari nompeyakotantairo

ikaariperoshirevetaitaka.’” Okanta avisake
osheki  osarentsi, irojatzi  itzimantakari
Jesucristo. Arira omonkaratakarijosankinatakeri
Jeremias. Jiroka ikantakeranki joveraantanaaro
Jesucristo jovakaanari iriyotaane, ikantziri:
“Niraanera onatzi iroka, iroora aparaatachaneri
iravisakoshireyetantaiyaari osheki atziriite.
Irootakera ofiaakantairone antzimotavakaiyaari.”
(Pamenero Mr. 14.24; 1 Co. 11.25; He.

8.6-10.18.) Ikanta ikamimotantakeranki
Jesucristo, arira etanakarori ovakera

antzimotavakaantsi.  Iro ipaitaitziri irofiaaka

“Ovakerari Antzimotavakaantsi.”  Irooma
pashine josankinayeetakeri pairani ipaiyeetziro

“Paisatori Antzimotavakaantsi.”
ARAMEO (Pamenero Hebreo)

AVOTSI, AVOTSIJANORI Iriira ikan-
takoyeetziri jaka ikaratzi aventaayetaariri
Cristo, ipaitayeetairi “karatanairiri ipaiyeetziri
‘Avotsi”” (Pamenero Hch. 9.2; 19.9;
22.4.) Irojatzira ikantakoyeetzitari 2 P. 2.2.
“aniitantaarori Avotsijanori.” Irijatzira
ikantakoyeetzitari, ikaratzi aventaayetaariri
Cristo. Oponiaantari joshiyakaaventaitziri
avotsi, tema ikantakeranki Jesus: “Naakatake
ipaiyeetziri ‘Avotsi.” ” Iriitajaantakera
Jesis oshiyakaaventakarori avotsi, irijatzi
kempitakarori avotsi areetakaantachari inkiteki,
antsipatantaiyaariri isaikira Pava. Tema
aririka aventaashiretanaiyaari irirori, aritake
afaashireyetai inkiteki antsipataiyaari Pava.

BALAAM Sheripiyari inatzi pairani
irika eeniroranki jafiaaveta Moisés-ni.  Kaari

Israel-mirinkaite. Iriitakera sheripiyari-
tatsiri  ijevatakaantapaitetantariri Moisés-
ni Israel-mirinkaite, shiyapithayetaariri
Egipto-satzi, iriyaataiyeeroni Canaan-ki,
ishinetakeneriri  Pava  irinampiyetaiyaaro.
Ari  ikenimotaiyanakeri inampiki = Moab-
satziite.  Iriira pinkatharitatsiri Balac janta

Moab-ki. ~ Osheki itharovakaakari Israel-
mirinkaite irovayiritanakyaari. Jotyaantake

iriyaatashiiteri Balaam sheripiyariperotatsiri,
ikaimakaantatziiri iroipiyashinenkateri Israel-
mirinkaite isheripiyarinkakiini. Ishinetakeneri
impinateri osheki aririka inkitsirinkakeri.
Ikantavetakari Pava irika Balaam, eero

ikoshekavaitari. Iro kantacha Balaam,
ikinkishiretanaka iraaperote osheki Kkireeki.
Jatake ikyaakotanakari imorane. Okanta

niyanki avotsi, aparoni maninkari jofiaakakari
imorane Balaam joirikakero irosataamento,
ari ikatziyapaakari. Temaita iriflaapaakeri
irirori. Ari janiiryaanake Balaam, ipasavaitakeri
imorane. Irojatzi ifiaavaitakaantanakariri Pava
irika mora. Aripaitera jofiaakanakari Balaam irika
maninkari, ikantanakeri: “Balaam, piyaatashiteri
Balac, pinkamanteri onkarate inkanteriri

Pava.” Ari ikantakero Balaam. _ Oshekira
itasonkaventayeetakeri Israel-mirinkaite, te

iroipiyashinenkayeeteri. Iro kantamaitachari,
okantavetaka itasonkaventantavetaka Balaam,

ikaminaakeri Balac, ikantakeri: “Kantatsi
poitsinampayeri Israel-mirinkaite aririka
pamatavitakeri.” Okanta evankaropayeeni

nampitarori Moab-ki, oneveshiryaakaayetakari

evankariite Israel-mirinkaite, itsipavaiyetakaro
tsika  joimoshirenkavaitaita, jovayetakari
ipometayeetziniriri  ivavanevaitashitari,  ji-
mayempivaiyetakero evankaropayeeni. Irootak-
era jomantsiyaantakariri Pava maaroiteni,
osheki Israel-mirinkaite kamayetaintsiri, ikaratzi
23,000 kamaintsiri aparoni Kkitaite, ipofia
pashine ikaratzi 1000. Japatotanaka maaroni
kamayetaintsiri ikaratzi 24,000 atziri. Irootakera

ikinkishiretakoyeetantapiintariri Balaam,
ikaminaantake iramatavitantaite.  Irootakera
opofiaantanakari iflaapinkathatashivaitaitari

oshiyakaarontsi, imayempivaitaitzi.
BALAC (Pamenero Balaam)

CAIN  Iriitakera itomi Addan-ni, irijatzira
etakaantanakarori joviri pairani irirentzi.
(Pamenero Abel.)

CAMELLO Piratsi jinatzi. Ipiyotapaaro
pashineki nampitsi paitachari Africa, Arabia,
eejatzi Palestina. Kantatsi inkyaakotyaari atziri,
jaakaitziri tenari eejatzi. Omapero jantaritzi,
aririka inkatziye janayiri tsika joveraa ikatziya
aparoni atziri.  Santhapayeeni okanta ivitzi
okempivetaro ivitzi oisha, aritatsi irontyagaitero.

CEsAR Irootake ivairo pinkatharijanotatsiri
pairani nampitsiki Roma. Tzimatsi osheki
irovayirite, iriitake jatayetaintsiri pairani
pashineki nampitsi okaratzi saikathapyaatzirori
iniroite inkaare Mediterraneo. Ikyaake palram
irovayirite César iipatsiteki judio-payeeni, ari
ipinkathariventantakeri eejatzi janta.

CORE Levi-mirinkaite inatzi. Ari jafiaapaitetziri
irirori isaikavaitantakari Moisés-ni, ikeke-
navaitantakari Israel-mirinkaite janta tsika te
inampiitaro. Iro kantacha Coré, imaimanetakeri
Moisés-ni, ikantavaitakeri: “Te nojevaritetyaami
eeroka. Maaroni naakaite tasorentsi nonaiyini,
ari nokempitami eeroka.” Ikarataiyini 250 atziri
aapatziyakariri irimaimanetante. Iro kantacha
Pava, itankakaakero kipatsi, othonka aperotakeri
oniyakeri Coré eejatzi irovaiyanepayeeni.
Iriima pashinepayeeni Kkaratatsiri 250 atziri,
japerotantakari Pava itaantakari paampari.

CRISTO Iroka faantsi “Cristo” opofiaaro
iflaaneki griego. Iro akantziri afiaaneki aaka:
“Saipatziitotaari.” Iro jametayetari pairani judio-
payeeni, 1saitantari yeenkantsi iitoinaki aparoni
isheninka, aririka irovakerate impinkathariven-
tante. Iroora oshiyakaaventachari ipatziiri
ishintsinka Pava. Iroka haantsi “Cristo,” iro ivairo
pokaintsiri pairani, iroyaakoneentane judio-
payeeni, iriitake pinkathariventairine. Tema iri
ishinetakeneriri Pava pairani irotyaanteneri.
(Pamenero Saipatziitotaantsi.)

DAVID  Judio jinatzi. Iriira etakarori
itzimi pairani tekeramintha intzimeeta Jesus.
Eeniro jevankaritapaake, jovakeri antari
shirampari paitachari Goliat iisaneentane
judio-payeeni. Irootakera  opofiaantari
ipinkathariventziri isheninkapayeeni.
Iriitakera anaakeriri ikarayetzi etakarori
ipinkatharitzi pairani, te irifieete pashine
ivinkatharite judio kempityaarine David-
ni. Irijjatzi osankinayetakerori Salmo

jamampaaventaitarira Pava. Irika pinkathari
David tzimatsi ishinetakeneriri Pava, ikantakeri:
“Ari intzimake aparoni icharine, iriitakera
Pinkathariperotatsine. Iri anaakoperoterine
inkarate pinkatharivetachane.” Iriitakera
ipaitayetziri judio-payeeni “Cristo.” Tema irootake
ikantantapiintayetari judio:  “Ari impokake
apaata Cristo, iri kempitapaakyaarine David-ni
impinkathariventante.”

DENARIO lireekite inatzi Roma-satzi
ipaitaitziri denario. Iriipinaitziriri pairani atziri
aririka irantavaitake aparoni kitaite. Aparoni
denario ipinayeetziriri.

EGIPTO Iroora nampitsi tsika jompera-
vaitaitakari pairani ivaisatziite judio-payeeni.
(Pamenero José, Moisés.)

ELiAS Judio inatzi irika. Kamantantaneri

inatzi. ~  Pairani tekeramintha _intzimeeta
Jesus, iriitake kamantantakerori iflaane Pava.

Joofiaakantake osheki kaari ifaapiintayeetzi.

Ikantzi pashine kamantantaneri: “Tekatsi
kempityaarine Elias, janaayetakeri pashine
kamantantaneriite.” Tema irika Elias, te

irifieero irirori kaamanetaantsi, jagairi Pava
inkiteki. Iriitakera iroyaakoneentane judio-
payeeni 1impiye, irovetsikanontapaakeri Pava
impinkathariventantai. Tema ikantakeranki
Jesus: “Iriira Juan kempitapaakariri Elias-ni,
iriitakera ovetsikashiretakaayetaariri atziriite,
impinkathariventairi Pava.”

ESAU  Iriira itomi Isaac, iriitake itsipa
Jacob-ni. OKkaratzi jametaiyarini pashinesatzi
atziriite, jiyoyiiri iponkitzitanakari itomi,

ikashiyakaayetari irashitakaiyaari okaratzi
tzimimotziriri. Okempitatya ipanko, iipatsite,
maaroni. Okanta aparoni kitaite, itashenekiini
Esau jareetaa ipankoki. Iriima Jacob, onkotsitake
irirori ovaritentsi. Itashaaperotakitziira Esau,
ikovatziitapaake irovapaakyaa. Ikantziri Jacob
irirentzika:  “Aririka pimpakenaro okaratzi
jashitakaakamiri ashitairi, aritake nompakemiro
poyaaro nokoshitane.” Ikovatziira iroya Esau,
onimotakeri imperi. Okanta apaata, osheki
okatsitzimovaitakeri jantakeri, tema te aritanai
irashitaiyaaro ishinetavetakaniriri ashitariri.
EVA Irootakera tsinane etajaantanakarori
aflaanake pairani. Iroora imereki Adan
jovetsikayeetakeri. (Pamenero Adan.)

FARAON Irooraivairopayeeni pinkathariyetat-
siri Egipto-ki. (Pamenero Egipto.)

FARISEO Judio inayetzi, iriitake kovavetachari
irimateromi irothotyeetero irosankinare
Moisés-ni. Iro kantamaitacha irikaite Fariseo,
josankinayetake pashine, janaakaaneentanakero
josankinayetakeri pairani Moisés-ni. Irooya
ipankiventavaitari  irimatero  irothotyeero,
ari  onkantya  irifiaantaityaariri =~ omapero
ikameethashireperoyetzi. Okanta ipokakera
pairani Jesus, ifiaakotapaakeri jantayetziri, irojatzi
ikantantakariri: “Te piyote pineshinonkatantya,
osheki pasagaaventavaitaka apaniro. Ame-
naashivaitakara pikovayevetari pothotyeero.”

GOMORRA (Pamenero Sodoma.)

GRIEGO, GRIEGO-THATATSIRI Pairani tek-
eramintha intzime Jesus, ipaitayeetziri “Griego”
ikaratzi nampitarori “Grecia-ki.” Tema pairani

ikyaayetake “Grecia-satzi” iipatsiteki pashine
atziri kaari isheninkayeta, ifiaavaitakaayetakeri
irifiaane. Ikaratzi Tfaavaiyetakerori irifiaane
Griego, ipaitayeetanakeri “Griego-thatatsiri.”
Irojatzira  ikantayetapiintaiyakerini  eejatzi

judio-payeeni irirori, ikantaiyini: “Griego-
thatatsiri,” iroovaitake  akantapiintaiyini
aakaite:  “Virakochathatatsiri.” Irojatzira

ifaavaitaiyakerini pairani Roma-satzi irifiaane
Grecia-satzi, okantavetaka ikyaavetaka iriroriite
iipatsitekiikaratzifiaavaiyetzirori Griego-thatatsiri.
Oshekimaita jomperanavaitantaka  pairani
Roma-satzi.

HEBREO, HEBREO-THATATSIRI Arira
ipaitayeetzitari eejatzi judio-payeeni. Iroora
Naantsi flaaventakotzirori iflaane judio-payeeni. Tema
pairani ipokantapaintari Jesus jaka Kkipatsiki,
irojatzira iflaanetapaintari irirori jifiaavaitzirora
irifiaanejanori paitachari “arameo.”

HERODES Iriitakera pinkathariyetatsiri
pairani inampiki judio. Joshiyakoyetari
tsika  ikantayeta  judio-payeeni, irootake
ikempitakaantakariri isheninka irinaty-
eemi. Ikanta itzimakeranki Jesus, iriira
pinkathariventantatsiri  janta  Jerusalén-ki,
iriitakera etanakarori ipaitayeetziri Herodes.

Iro Kkantamaitacha _irika Herodes tzimatsi
omperatariri eejatzi irirori, iriitake César

ivinkatharijanorite Roma-satzi, iriitake
otyaantayetziriri impinkathariventayeteri
judio janta Judea-ki. (Pamenero Mt. 2;
Lc. 1.5) Ikanta jantaritakeranki Jesus,

aritake kamake etarori ipaita Herodes. Iri

pinkathariventantaatsi itomi paitachari Herodes
Antipas. Iriitake pinkathariventantatsiri
Galilea-Kki. Irjjatzi ashitakotakaantakeriri
pairani Juan oviinkaatantaneri irijatzi ova-
maakaantakeriri eejatzi. Irojatzi jetantanakarori
Jesus ikinkithatakaantanake. Irijatziita
ovamaakaantakeriri eejatzi. (Pamenero Lc. 3.1,
19-20; Mt. 14.1; Lc. 23.8.) Ikanta avisanake tsika
okaratzi osarentsi, ari ipinkathariventantairi
icharine Herodes etanakarori. Ipaita irirori
Herodes Agripa, ipinkathariventantake Judea-ki.
Iriitake ovamaakaantakeriri irotyaantajanore
Jesus paitachari Jacobo. Jovamaakaantake
eejatzi osheki kempisantayetanaintsiri pairani.

Ikokovavetakari Pedro irovamaakaanterimi
eejatzi. (Pamenero Hch. 12.1-25.) Ipofia

avisake eejatzi tsikarika okaratzi osarentsi,
ari  ipinkathariventantairi itomi Herodes
Agripa. Iri kempitakotaariri ivairo iriri.
Iriitake ikinkithatakaakeriranki pairani Pablo.
(Pamenero Hch. 25-26.)

HIGO Pankirentsi onatzi ipaitayeetziri “higo,”
ari oshiyavetaro okitho potooki. Te antaroyete
ovaato. Osheki ipaminthaitziro, tema chochoki
onayetatzi. Osheki inevetaitaro inthoyeetero.
Iriyotayeetantyaaro aritake irakake okithoki,
aririka irifieetakero ompothonayetanakeri.

IKANTAKAANTAITANE Ari ipaiyeetziro
josankinayetakeri pairani Moisés-ni, iriflaane
Pava onatzi. Iro ikovavetakari judio-payeeni
irimateromi irothotyeero maaroni. Iro

kantamaitacha te onkante irimatero. Ari
ipaitayeetzitarori  eejatzi  josankinayetakeri

pairani Moisés: Génesis, Exodo, Levitico, Ntiimeros,
Deuteronomio. (Pamenero Osankinajanorentsi.)
Irootakera ikovaperotajaantayeetziri
osankinarentzi ipaitayeetziri “Ikantakaantaitane
karatatsiri 10.” Jiroka okantzi ikantaitakeri:

1. Eero pifiaapinkathavaitashitari kempi-
takoyetariri pava, intaani pifiaapinkathayetairi
Pavajanori.

2. Eero povetsikaminthavaitashitari
oshiyakaarontsi pinkempitakaanteri pivavane
pifiaapinkathatairi.

3. Eero pipairyaashivaitari Pava.

4. Pifaapinkathatero Kitaite imakoryaantaitari.

5. Pifiaapinkathayeteri ashitamiri.

6. Eero povantzi.

7. Eero pimayempivaitzi.

8. Eero pikoshivaitzi.

9. Eero pithaiyavaita.

10. Eero pineveshirevaitaneta.
Tzimayetatsira eejatzi osheki ikantakaan-
taitakeri, okempitatya iroka: tsika ikantaita
jaakameethayeetziri omperataari, jovasanki-
tayeetziri ovaariperotaneri, joimoshirenkayeeta,
ipometayeetziri piratsi, ikitevathayeetantaitari,
ofaakantantyaarori  iflaapinkathatayeetziri ~Pava,
tsika okantakota ovaritentsi ipinkayeetziri,

itziventayeetari eejatzi. Iriitakera Pava
payetakeriri pairani Moisés-ni [kantakaantaitane,
janta otzishiki “Sinai.” Tema iniroite

jimenkoritakaakero Pava janta otzishiki, antaro
ookathatanaka, okempitavaitakari paampari.
Iniroite itharovaiyanakeni Israel-mirinkaite.
Arira ikantakeriri Pava: “Piyaate intainaini,

eero pikatziyayeta okarikiini. Intzimerika
aatzikakerone, ontzimatye irovamaayeeteri.”
Irootakera itharovaperotantanakari Israel-

mirinkaite. Intaani ishinetaitakeri Moisés-
ni intonkayero otzishi. Ari ikamantakeriri

Pava okaratzi Ikantakaantakeri. Iro
kantacha ikemaiyake atziriite ifiaavaitake Pava

janta otzishiki, osheki itharovaiyanakeni.

Ikanta ikaratakerora  ikamantantakero
Ikantakaantaitane, ikantaiyanakeni atziriite,

“Arivé, aritake amatakero othotyeero maaroni.”
Aripaitera jetanakaro jovetsikaiyanakeni
ipomepirinimento, tsika impometapiintayetairi

ipira itayinirira Pava. Arira jetaitakarori
Moisés-ni jaakero iriraane piratsi, itsikirisan-
tayetakari atziripayeeni. Ikantayetziri:

“Iroka iraantsi, iroora ooflaarontaperoterone
antzimotavakaiyaari.” Ipofia japiitairo ipiyanaa
Moisés-ni otzishiki, arira ipakeriri Pava aparoni
mapikota, tsika osankinataka Ikantakaantaitane.

Oshekira Ikantakaantaitane ikamantakeriri
janta, tema 40 Kkitaite okaratzi isaikavaitake

Moisés-ni _ otzishiki. Tema _ osamanira
isaikavaitake, ifaajaantake Israel-mirinkaite

peyaka Moisés. Ikovakotakeri Aaron irirentzira
Moisés-ni, irovetsikeneri oshiyakaarontsi, iriitake
intharomentavaityaari irifiaapinkathavaiteri.
Ipofia Aaron jaake oro, jovetsikakeneri
oshiyakaarontsi ikempitakaakari iryaani vaca.
Iriitakera ifiaapinkathavaitakeri Israel-mirinkaite.
Ikanta Moisés-ni, oirinkaa irirori, ifaapaatziiri
itharomentavaitari oshiyakaarontsi, jantakero
ipinkakaavetariri Pava. Japishoonkapaakero
Moisés-ni mapikota, tankavaitapaake. Iro

kantachajovashaantayetairo atziriite kaariperori
jantayevetakari. Ihaafiaatakoventairi Moisés-
ni, impeyakotantaiyaariri Pava. Ipofia Pava
ikantairi: “Moisés, papiitairo posankinatero

Nokantakaantane.”  Arira itonkaanai eejatzi
Moisés otzishiki, japiitairo irisaikavaitapai
okaratzi 40 Kitaite. Ikanta joirinkaara

Moisés-ni, iniroitera  ishipakiryaavorotake,
tema ifiaanatajaantakitziiri ~kofaaroini  Pava.
Osheki itharovaiyakeni atziriite irameneri

Moisés-ni. Irootakera ipashikavorotantakari
Moisés-ni.  Iro_kantacha amatsinka okantaka
avisantaari ishipakiryaavorotzi, irojatzi

ipashikaryaaperotantaari iporoKki.

IMPINKATHARIVENTANTAI PAVA Pairani
tekera intzime Jesus, osheki ifiaaventakero irikaite

judio-payeeni impinkathariventairi Pava jaka
kipatsiki. Ikanta itzimakeranki Jesus, irojatzi
ikinkithatapaake irirori, ikantake: “Monkarataka
irifieetantyaariri Pava impinkathariventantai.”

Iro kantamaitacha tera onkofaatanete iroka
pinkathariventaantsi, tera  inkempityaari

pinkathariyetatsiri jaka Kkipatsiki. Tema
itasorentsinkakiini Jesus ipinkathariventantzi
irofiaaka.  Iriitake pinkathariventashiretairiri
ikaratzi aventaayetaariri. Iro kantacha
ari omonkaratakya apaata irifieetairo
impinkatharite kofiaaroini. Ari inkantaitaatyeero,
impinkathariventairi nampiyetarori Kipatsi,
eejatzi inkiteki.

INKITE Arira inampitaro Pava.  Aririka
irifiaaventayetero judio-payeeni inkite, ikempi-
takaantaro ontzimatyeemi iniroite manthakintsi,

iro nashitarori Kkipatsi, eejatzi inkite tsikara
inampitaro Pava. Irootakera ikantantakariranki
Jesus:  “Ari pifiaakero ashitaryeeya inkite.”
(Pamenero Jn. 1.51; Ap. 4.1.) Arira
afiiirori, Kkempivaitaka otamikanakityeeyaami
manthakintsi onkantya irifieetantyaarori tsika
inampitaro Pava.  Ari okempitzitari eejatzi
Ap. 6.14. Arira ofaaventakotari eejatzi
okempivaitakaro otzipiyaranki manthakintsi,
oshiyanakyaaro ankoviitaranki tsipanashi.

IPAIKAKOTAITAKERI (Pamenero Paikako-
taantsi)

IPINKAYEETZIRI (Pamenero Kitevathari)

IPOMETAITZINIRIRI PAVA Iro jametaiyarini
pairani judio inampiki Jerusalén ipometayetziri
ipira tasorentsipankoki. Ari ikantaitatyaani
kitaiteriki itayi ipira: Intaamanake aparoni
onkitaityaamanai, irapiitanairo  sheeteeni.
Kantatsi eejatzi iraayeteri ipira, impakeri
omperatasorentsitaari, impometakeneri.
(Pamenero Jashitakaayetariri Pava.)

IRAANTSI INaanekira  Pava, osheki
iflaaventakoyeetziro “iraantsi.” Okempitatyaama,
joveraantantanaaroriranki Jesus jovakaanaari
iriyotaane, ipakotakeri imire, ikempitakaan-
takero iroorikami impakoterimi iriraane, tema
iro joshiyakaaventake inkamimoterira. Intsityaa
pamenero Lc. 22.20. Irojatzira jimatayetanairi
iriyotaane,  osheki ifiaaventakotakeri  Jesus,
ikantayetzi: “ikapathainkatzimentakai
Cristo.” Intsityaa pamenero Ro. 3.25; 5.9;
Ef. 1.7; Co. 1.14; He. 10.29; 13.20; 1 Jn.
1.7, Ap. 12.11. Ifaaventakotzitakaro eejatzi

iriraanejanori Jesus. Intsityaa pamenero
1 Co. 11.27; Ap. 7.14. Opofiaantari
iflaaventakoyetziro, tema ikinkishiretaiyani Israel-
mirinkaite, iroora iraantsi afiaakaayetziriri atziri,
irojatzira afaakaayetziriri piratsipayeeni. Tema
ikantapiintaiyini irirori, “ikapathainkatake,”
irootakera  oshiyarori  inkantaiyatyeenimi,
“kamake.” Tema ikinkishiretaiyani Israel-
mirinkaite iro kovaperotajaantachari iraantsi,
irootake ipinkantariri irovakotyaari iriraane
vathatsi. Aririka irovamaapiinteri piratsi,
ithatziri jenoki, onthaatantyaari maaroni
iriraane.  Intsityaa pamenero Hch.  15.20.
Iro kantacha iroora iraantsi jaakeri pairani
Moisés-ni, ari okanta joofiaarontantakarori
irantzimotavakaiyaari Pava itsipataari Israel-
mirinkaite. (Pamenero Antzimotavakaantsi.)

ISAAC Itomi inatzi Abraham-ni. Iriitake
tzimaintsiri okaratakera 100 irosarentsite
Abraham-ni. Ikovake Pava irifaantyaari

Abraham-ni omaperorika javentaashiretaneta.
Ikantakerti: “Abraham, paanakeri pitomi
Isaac otzishiki, ari pimpometenariri.” Te
impiyathatanakya Abraham-ni, tema omaperora
javentaashiretakari Pava, ikinkishiretanaka,

ikantzi: “Ari iroviriintainari Pava notomi aririka
inkamavetakya.” Ikanta jareetakara otzishiki

tsika jookotakeneri Pava, joosotapaakeri itomi,
jonoryaakeri itsimaki tsikara impometeri,
iro itzinaavakovetanaka irovathaantyaariri
itomi, arira iflaanatanakeriri Pava, ikantziri:
“jAbraham, eero povamairi pitomi!” Iro
jamenanake jantyaatziini, ifiaataitatzi aparoni

piratsi impometeneriri Pava. Arira okantakari
jofaakantantakarori ~ Abraham-ni  omaperora
javentaashiretakari Pava.

ISRAEL Pairani tzimatsi icharinejanori
Abraham-ni, ipaita Jacob. Ikanta 1irika
Jacob, ifiaakeri tsireni imaninkarite Pava.
Jomankiyakari, tema ikovakotatziiri inta-
sonkaventeri. Ikanta jomankiyari iroovetaincha
inkitaitakotemi, ari ichokiryaaporitaitakeri
Jacob, tema te inkovavetya irapakayeri.
Josampitanakeri  jomankiyakari, ikantziri:
“;Tsikama pipaitaka?” Ikantzi: “Jacob nopaita.”
Ari ikantziri: “Eero pipaita irofiaaka Jacob.
Israel pimpaitaiya, tema pomankiyakari
Pava.” Aripaitera ipaitanaa “Israel.” Ikanta
itzimayetanaira itomijanori irirori Kkaratatsiri
12, ipaitayeetzitakari eejatzi iriroriite Israel-
mirinkaite. Irojatzi joshekiperotantanakari
icharinetayetanakari. = Ari okempitari eejatzi
inampi, ipaitaitziro “Israel.” (Pamenero Judio,
Esau, eejatzi Hch. 7.8-16.)

ITASORENKA (Pamenero Tasorentsinkantsi)
ITASORENTSITAKAITAIRI, ITASORENTSI-
TAKAITANE Iroora jameyetaari ipaitayeetairi

ikaratzi aventaashiretanaariri Cristo. Okantave-
taka tekera inkameethashireperotaiyeni, ari-

maitaka ikempitakaantaari Pava kameethashire
inayetzi, ipaitayetairi “Notasorentsitakaane.”
Tema irootake jotyaantantakariri Pava irika
Jesucristo  Kkipatsiki, intasorentsitakaantai,
inkamimentantayetai, irovasankitaaventaiteri
iyaariperonka atziriite.

ITOMI Iro jameyetari judio-payeeni
joshiyakaaventantayetzi. Aririka inkove
irifiaavente aparoni atziri tsika ipaita joshiyari,
joshiyakaaventayetziri. Pamenero: Mr.

3.17. Ikantaitzi: “Otomi ookatharontsi.” Iro
ikantantaitariri, aamaashitya shintsi ikanta

irifiaavaite, ikempitaro ookatharontsi. Pamenero
eejatzi]n. 17.12; 2 Ts. 2.3. Tema ikantaitzi: “Otomi
Peyashivaitaantsi.” Pamenero eejatzi Hch.
4.36. Tema ikantaitzi: “Itomi poshenkantaneri.”
Irojatzira kempitaro aririka oshiyakaaventante
aaka, akantayetzi: “Itomi otsitzi.”  Ayotziri
kaarira itomipero otsitzi oshiyakaaventatziiri.
Iro kantamaitacha joshiyakaaventantayetzira
Judio-payeeni tera inkaviyantatye. Ari okempitari
eejatzi joshiyakaaventaitakeri pairani,

ikantaitake: “Itomi Atziri.” Tema tzimatsi
ifieetakeri aparoni ikempitakovaitapaakari atziri,

iriitake saikaintsiri inkiteki itsipatakari Pava
ipinkathariventantzi.

ITOMI ATZIRI Pairani tekera intzime
Jesus, tzimatsi aparoni kamantantaneri ipaita

Daniel. ifiaakeri Pava imishirekiini, ithointa
isaikamentoki inkiteki. Ari ikofiaatapaakeri
aparoni pokaintsiri kempitakariri itomi atziri,
ikenapaakero menkoriki, jiyaatashitziri Pava.
Iri ipinkathaperotakaakeri, ipinkathariventairi
atziripayeeni pashineyetatsiri irifiaane, ikaratzi
nampitarori maaroni kipatsiki. Eero ikaamane-
tai, inkantaitatyeero impinkathariventantai.
Aripaitera josankinatakerori Daniel iroka
Naantsi, “Itomi Atziri.” Ikanta osamanitake
jiyotaiyeeni Judio tzimatsi irotyaanteri Pava

apaata pinkathariventairine. Iro ipampi-
thashiryaapiintayetziri judio-payeeni okaratzi
ikantakeri pairani Daniel-ni, ipairyiiro ivairo
iroyaakoneentane, ikantzi: “Itomi Atziri.” Ikanta
itzimakera pairani Jesus kipatsiki, ifiaanetapaintaro
irirori iroka faantsi aririka inkove impairyeeya.
Iriitake kantakovetacha, kempitavaitaka
pashinemi inkantakotemi. Tzimayetatsi
Judio iyotakoyevetarori osankinajanorentsi,
ithainkavaiyetzi irirori, te onimoteri ikemiri
Jesus ipairya apaniroini, ikantzi: “Naaka Itomi
Atziri.,” Irootakera ikisaneentantakariri, tema
jiyotakoyetziri Itomi Atziri ifiaaventakeri pairani
Daniel, tera atziri irinatye, Itomi Pava jinatzi,
itsipatakari Pava, ipinkathariperotakaakeri
eejatzi.

IVATHA CRISTO Iro irifiaane Pablo Irotyaan-
tajanore Pava, ikantapiintake: “Ivatha Cristo.”
Iriira joshiyakaaventayetzi ikaratzi jashiyetaari
Pava. Tema ikaratzi aventaanaariri Jesucristo
kempivaitaka ivathami irinayetanaatyeemi,
iri Jesucristo kempitanakarori iriimi iitoina.
Tema ayotaiyini, iro aito apampithashiretantari
aflaantayetarori ~ antayetziro  opaitayetarika.
Ari ikempitaari eejatzi Jesucristo, iriitakera
pampithashiretakaayetaariri aventaayetaariri,
ari okanta jantantayetarori okaratzi
ikovakaayetairiri. Okempitatya okaratzi
avathayetari: ako, aitzi, oki, atonki, ameshina,
te onkemaantsitavakaayetya iroori. Te afieero
ako  onkemaantsitavakaavaityaaro pashine
avathayetari, ayotzi osheki okatsitzi. Aririka
ampathaavaite, ako aaventanta, eero afiiiro

avatsitero avathaaro. Ari inkempitayetaiyaari
irikaite, iroshiyakoyetaiyaaro =~ okantayeta
avathatari, te onkemaantsitavakaayetya,
aamaakoventavakaayeta. Iroora ikovairi
Jesucristo inkantayetaiyaari kempisantzinkari-
ite, te onkameethate irovaariperotavakaiya,
ontzimatye iraamakoventavakaayetaiya.
(Pamenero 1 Co. 12.12-30.)

IYE, IYEKIITE Ari ikantavakaayetari
ikaratzi aventaanaariri Jesucristo, okantaveta
te jirentzitavakaa kyaaryooperoini. Ikempi-
tavakaantaiyani isheninkami okarikiini, jaa-
maakoventavakaiyani. Inkempitakaantanakero
kofiaaroinira jirintari Pava, isheninkamirinkatari
pashine kempisantzinkariite.

IYOTZINKARI =~ Pairani tekera intzi-
maminthate Jesus jaka kipatsiki, tzimatsi

judio-payeeni osankinaryaantzitatsiri. Iro
irantavaire japiitairo josankinayetairo
Osankinajanorentsi okaratzi josankinayetakeri
pairani Moisés.  Jantetaamaitaniri isheninka
okaratzi josankinatziri, irifiaanayeetantyaarori
tsikarikapayeeni. Tema osheki osarentsi
jaakoventakaro josankinayetziro, jiyokitakero,
tera intaani irosankinayetanairo, iriitakera
iyotaantayetanairori osankinajanorentsi.

JACOB (Pamenero Israel)

JASHITAKAITARIRI PAVA Iro jameyetari
pairani judio jovamayiri ipira. Ompofiia
impometakeneri Pava. Tera aparoni onkarate
jantziro iroka. Kantatsi impometeneriirovanaro,
imireyetari, itayiniri eejatzi kasankainkari.

Opofiaantari jantayetziro iroka: Tema ipaa-
soonketatziiri Pava, ikovatzi impeyakotaineri
ikaariperoshirevaitzi, iro iraapatziyantaiyaariri
Pava, inkitevathatantaiyaari eejatzi. Irootake
jantantapiintarori iroka ipomeyetzirira ipira.
(Pamenero Ipometaitziniriri Pava.)

JEREMIiAs Kamantantaneri inatzi. Tzimako-
take 600 osarentsi jafaantavetakari, tekeramintha
intzimeeta Jesucristo. Iriitake kamantantaintsiri,
ikantake: “Ari ontzimake ovakerari antzimo-
tavakaantsi.” (Pamenero Antzimotavakaantsi.)

JERICO Iroora aparoni nampitsi saikatsiri
pairani Canadn-ki, tekeramintha irinampityaaro
Israel-mirinkaite  janta. Aritakeranki
jomishitovairi Moisés-ni irika Israel-mirinkaite
janta Egipto-ki, ikekenavaitantakari tsika te
inampitaro, irojatzi ikyaayetantaari Canaan-
ki, tema irootake ishinetakeneriri Pava. Iroora
Jerico etarori nampitsi jetanakari jovayiritaro.
Tema okaratzi 7 kitaite itapotapotakaro, irojatzi
iporokantakarori Pava nampitsika. Arira okanta
ikitsirinkantantakari judio-payeeni. (Pamenero
Rahab.)

JERUSALEN Iroora irooperotajaantatsiri in-
ampitsite judio-payeeni. Iriira etakarori David-ni
ipinkatharitake janta. Ipofiaashitaka jovetsikayee-
takero tasorentsipanko janta. Ari inampiyetapi-
intakarori ijevarepayeeni judio. Ari osaikapairi
janta otzishi ipaitaitziri “Sion.”

JESUCRISTO (Pamenero Cristo)

JOSE Iriitakera aparoni itomi Jacob,
ikarataiyinira 12. (Pamenero Hch. 7.9-16.)

JUDA Iriira  itomi Jacob, iriitake
aparoni karatatsiri 12 irovaiyane. Iriira
isheninkamirinkaitetakari pinkathari David-
ni. Iri ishinetaitakeneri intzime aparoni icharine
pinkatharijanotatsineri. (Pamenero Judio.)

]UDfO Icharine inayetzi Abraham-ni, Isaac-ni,
eejatzi Jacob-ni. Iriitake paitayetaachari irofiaaka
“Judio.” Tema pairani Jacob-ni, tzimatsi itomi
paitachari “Judd,” arira opofiaari iroka vairontsi
“Judio.” Irojatzi oshiyarori ikantayeetziri “Juda-
mirinkaite.” Irijatzi ipaitayeetziri eejatzi “Israel-
mirinkaite,” tema irootake ivairo eejatzi pairani
Jacob-ni. Irikapayeeni Judio, iriyoshiitane pairani
inayeveta Pava, ikashiyakari irotyaanteneri

ovavisaakotairine. Irootake kaari ikovanta
irikaite judio inkempiyayetyaari pashinesatzi

atziri kaari judio-tatsine. Tema ikinkishiretaiyani
iriroriite, eero ineshinonkatari Pava kaari
isheninkayeta. Ipaitaiyakani “Tomeshitaari,”
ipaitaiyakani eejatzi “Jashitayetari Pava.”

KAMANTANTANERI  Iriitake fiiriri Pava
imishirekiini, ari ikamantziriri irifiaane. Iri
ovavisainiriri atziripayeeni okaratzi ikoviri Pava,
ikamantantziro eejatzi onkarate avisayetatsineri
apaata. Irijatzira osankinayetakerori pairani
Osankinajanorentsi. Okanta avisakera osheki
osarentsi, irojatzi itzimantakari Jesucristo. Iriira
iriyotaanepayeeni Jesus osankinayetakerori
ipaitayeetziri “Ovakerari Antzimotavakaantsi,”
tsika ifiaaventakoyeta Jesucristo. Irijatzira
osankinatakoyetakeriri etayetanakarori

kamantantaneriite. Pamenero Mt. 2.6. Arira
iflaaventakoyeetzirori okaratzi iflaavyatakari

pairani kamantantaneri Miqueas. Tzimakove-
taka 700 osarentsi josankinatantakarori
Miqueas, ikantakeranki:  “Ari impofieeyaari
pinkatharijanori janta Belén-ki.” Iroora
monkaratainchari itzimantakariranki Jesus
janta Belén-ki. Arira ikantayetakari etanakarori
kamantantaneri, josankinatakoyetakero okaratzi
iflaavyayetari, 1imishitakairira Pava, okaratzi
jiyoshiretakaayetziriri eejatzi. @ Pamenero Mt.
15.8-9.  Arira ofiaaventari eejatzi ikantakeriri
Pava irika Kamantantaneri Isaias, ifiaaventziri
judio-payeeni, itzimi saikayetatsiri pairani eeniro
jafiaaveta Isalas-ni, ikantake: “Irikaite atziriite
te inkinkishiretaiyaani kameetha.” Irootakera
japiitakeri pairani Mateo josankinatakotziro

okaratzi _ ifiaaventakeri Isaias-ni. Aritake
avisavetaka okaratzi 700 osarentsi tekeramintha
intzimeeta Jesus. Iro kantacha ikempitakaantziro

Mateo, irijatzimi ifiaaventakotzi judio-payeeni
ikaratzi Hfaayetakeriri Jesus, ikaratzi kaari
kempisantavakerine. Irootakera afaantayetarori
irofaaka irosankinare kamantantaneriite,
okempivaitaro ifiaaventakotatyeeromi okaratzi
avisaintsiri pairani. OKkaratzi kantayetainchari,
iroora ifaaventakoyetzi jomishimpyiiri Pava,
okaratzi jiyoshiretakairiri eejatzi. Irootamaitaka
apiitaachaneri eejatzi omonkarataiya jaka
kipatsiki. Iroora kempitakarori okaratzi
iflaaventakeriranki Juan-ni iriyotaane Jesus, tema
kamantantaneri jinatzi eejatzi irirori. Pamenero
Ap. 9.1-5. Arira josankinatakotakero Juan-
ni okaratzi ifiaavyatakari. Iro kantamaitacha
pamenero eejatzi Ap. 9.6. Arira afiirori tsika

ikanta Juan-ni ipashinetakaanakero ifiaaventziri,

kempivaitaka ifiaaventatziiro onkarate avisatsineri
apaata.

KAMEETHARI NAANTSI Irootake Tfaantsi
kaari shenkaatsine inkemakoyeetero. Ari

ifaaventaitziriri Jesucristo jovavisaakoshiretantzi,
tsika ikanta eejatzi Pava ipinkathariventantai.
Arira ipaitayeetzitarori irosankinare: Mateo,
Marcos, Lucas, ipofia Juan. Ari ofiaaventayetari
irafiaantare Jesucristo, okaratzi jantapaintziri
kipatsiki, okanta ikamantakari, irojatzi
jafiaantaari ikamimotantapaintzi.

KISAKOTANTANERI  Pairani tekera intzima-
paake Jesus, saikitaka ipaitaitziri “Kisakotanta-

neri.” Judio-payeeni inatzi. Iriitake maimane-
tapiintakeriri Roma-satzi ikovi iroimishitovairi
tema ikyaakitzi iipatsiteki. Kisaneenta joviri
Roma-satzi, ikovaiyini irovayiriterimi iromishito-
vantaiyaariri inampiki. Temaita onkante inkit-
sirinkeri. Irifiaaneki Judio ipaitaitziri “Cananista.”
[faaneki griego ipaitaitziri “Zelote.”

KITATAARI  Okaratzi jametaiyarini judio-
payeeni, aririka inkamakaante, jovayetapiintziri
kaminkari omoronaki. Kantatsi eejatzi
irimorontashiteri okantatamakota Kkipatsi, ari
irovayeteriri. Imporia irashitakotantakyaari
iniroite mapi, irovatziyamentatakero omorokira.

KITEVATHARI Maaroni = Ikantakaan-
taitane josankinayetakeri Moisés-ni, arira

iflaaventakoyeetzirori  ipinkayeetziri. Tera
ishinetaantsite  iroirikayeeteri = kempitariri
kitairiki. Te ishinetaantsitzi iroirikayeeteri

eejatzi kempitariri iyotsi. Te onkante iroirikay-
eeterl pathaavaiyetatsiri, te ishinetaantsitzi
iroirikayeeteri kaminkari atziri, kaminkari
piratsi, te oshinetaantsitzi eejatzi iroirikayeetero
iraantsi. Aririka iroirikayeetakero irokapayeeni,
eerora okantanai inkyaayeetai tasorentsipankoki
irifiaapinkathayetantyaariri Pava, eero okantai
impomeyetaineri.  Ontzimatye inkivayetaiya,
onkantya inkitevathayetantaiyaari. Ari
okempitari eejatzi aririka ontzimaanite tsinane,
ontzimatye  omonkaratero ikantakaantane
Moisés-ni, onkantya onkitevathatantaiyaari.
Irootakera ishintsiventantayetakeri pairani
Fariseo-payeeni irimonkarayeetero isaikan-
tapaintari Jesus Kkipatsiki. Irootakera
jaakoventapiintantakarori ikivaakotaiyani,
jaamagaiyani joirikakerika tsika ompaitya kaari
ishinetantaitziri. Iro kantacha ikantapaintzi
irirori Jesus: “Ikaratzi oirikayetziri, te
irovaariperoshiretante.” (Pamenero Mr. 7.1-
23; Mt. 15.1-20; 23.25; Hch. 10.14,28; Ro. 14.14;
He. 9.13-14))

KOVAKOTZIRIRI KIREEKI ISHENINKA

Judio inayetzi irika. Iriitake jatziritetari
Roma-satzi, ikovakoyetziri kireeki isheninka,
irotyaantamaityaaniri ivinkatharijanorite

Roma-satzi. Tema pairani ikyaake Roma-satzi
iipatsiteki judio, osheki jomperatantaka. Irootake
ikisaneentantari judio-payeeni, te onimoteri
okaratzijantayetziri. Ariikempitzitakariri eejatzi
jatziritetakari Roma-satzi,  ikisaneentakeri.
Tema aririka inkovakotante kireeki, janaakayiri
ikovavetari  pinkatharijanori, ikovakotziri

osheki.  Ari jayiri irirori Kkireeki jafiaantari.
Irootake kaari onimotziriri isheninkapayeeni,
ikisaneentakeri shintsiini, jiitakoshintzivaitakeri,
tema iraapatziyane inatzi Roma-satzi.

LEVI-MIRINKAITE Irika icharine inayetzi itomi
Jacob paitachari pairani Levi. Jashi jovatziiro
irikapayeeni jantavaitapiintzi tasorentsipankoXki.
Iro kantacha tzimatsi jiyoshiitayeetakeri, iriitake
ipaitayeetakeri “Omperatasorentsitaari.”

LOT Iri itominthori pairani Abraham-

ni. Inampitaro Sodoma-Kki. Iro kanta-
maitachari, kaaripero inayetake Sodoma-
satzi, eejatzi  ikempitzitakari = Gomorra-
satzi. Jantapiintayetakero kamaarotatsiri,

ipaantavakaavaiyetaka, jimatakero ishirampar-
inkakiini ipaantavakaavaiyetaka.  Irootakera
ikovantakari Pava  iraperoteri = Sodoma-
satzi ipofia Gomorra-satzi. Temaita inkove
iraperoteri Lot ipofia irovaiyane. Jotyaantake
maninkari onkantya inkamantantyaariri Lot

irishiye. Ikantapaakeri: “Lot, ontzimatye
pishiye. Eeromaita pipithokapainta pitaapiiki
pamenapanaate.” Ari ikantavetakaro Lot,

ishiyeeyakani. Arira jovaryaake Pava paampari
ikonovakaro mapipayeeni opofaayetakaro
inkiteki, iro aperotakerori nampitsi. Iro kantacha
iinaka Lot, opiyathataka iroori, opithokapainta
ameni otaapiiki. Apathakerora opeyanake
tzivipirini. (Pamenero Lc. 17.28-32; 2 P. 2.7.)

MANA Iro jovayetapiintakari pairani judio-
payeeni, ikekenavaitantakari tsika te inampiitaro.
Tema jomishitovayetairiranki Moisés-ni janta

Egipto-ki, okaratzi40 osarentsiisaikavaitake tsika
te inampiitaro. Tera ontzimayetatyeera tsika
impankivaite, itasonkaventakeri Pava, ari okanta
iflaantakarori Kitaiteriki irovarite kempitavetarori
tanta. Irootakera ipaiyetziri “Mand.” Ikanta
jareetakara tsika irinampiyetaiyaaro, tera
irifiaayetanairo iroka ovaritentsi mana.

MANINKARI Irovetsikane inayetzi Pava. Te
inkofiaanete. Isaikayetzi inkiteki. Tzimatsirika
inkoveri Pava inkamanteri atziri, iri irotyaante
maninkari inkamantante. Shipakiryaa ikanta
aririka irofiaakyaari atziri.

MIRRA Ovaakiinchato onatzi, ari opiyotapaari
nampitsiki Palestina, Arabia, eejatzi Egipto-ki.
Kasanka okanta. Iro jovetsikayeetziri kasankaari.
Iro itaayetzi eejatzi, osheki okasankatzi,
ipaitaitziro “incienso.”

MOISEs Pairani tekera intzime Jesus, jomper-
ataitari judio-payeeni inampiki Egipto-satzi. Iri
Moisés jotyaantake Pava intsiparyaakoventairi
tema iri isheninkapayeeni. Iriitake jevatairine
iraayetairi inampiki paitavetachari pairani
“Canaan,”  ipaitayeetairi irofiaaka “Israel.”
Osheki ifiaanatapiintakeri Pava, jiyotaayetakeri
irantayetairimi maaroni Israel-mirinkaite. Iri
osankinayetakerori:  Génesis, Exodo, Levitico,
Numeros, ipofia Deuteronomio, ipaitaitziri
Ikantakaantaitane. Jiroka ikinkithatakoyeetziro
iraflaantare Moisés-ni janta Hch. 7.17-44. Arira
ifaaventakoyeetziro okaratzi itasonkaventantake
ishitovantaari Egipto-ki, ikekenavaitantakari
tsika te inampiitaro. Pamenero Hch. 7.36.

Okempitatya iroka: ishiyapithatarira Egipto-
satzi, intaani jovaankavakotapaaka inkaareki
ipaitayeetzi “Kityonkaari.” Apathakero
opiryaatanake niyankineki inkaare, ari ike-
naiyanakeni janiitaiyanakeni Israel-mirinkaite.
Ipokaminthaitzi Egipto-satzi ipatzimatakeri,
piyaatapaaka inkaare, ari ithonka ipiinkakeri.
Ipoiia ipampithatakaakeri Pava tsika otsimankiro

menkori. Osheki ikekenavaitake tsika te
inampiitaro. Ikanta itashaaneentaiyakeni,

ipakeri Pava ovaritentsi ipaitaiyakeri “Mana,”
irootake jovaiyakarini. (Pamenero “Mana.”)
Ikanta jimiretaiyakeni, ikantakeri Pava irika
Moisés-ni: “Pomposantyaaro pikotzi iroka
shirantaa.” Ari ikantakero Moisés-ni, apathakero
oshitovanake jifiaa, iro imiretaiyakarini.
Ipofiaashitaka eejatzi Israel-mirinkaite
iflaaventakotaiyakero jifiaa ipofia itashe.  Arira
jotyaantake Pava osheki maranke iratsikayeteri,
jovasankitaatziira okaratzi ifiaaventavaitakero.
Osheki kamayetaintsiri. Ipofia ikantairi Moisés-
ni: “Nantakero kaariperori nofiaaventashivaitakaro,
eerora napiitairo. Pinkovakotairi Pava
impeyeeriita marankepayeeni.” Ikanta
iflaafiaatakotairi Moisés-ni, ari ikantanake Pava:
“Povetsikeneri oshiyakaarontsi inkempityaari
maranke, povatzikakoteri. Inkarate
iratsikayeteri maranke, kantatsi iramenayetairi
iroshiyakaaro maranke, eero ikamayetzi.” Iro
jimataiyakerini, avisakoyetai. Iro kantacha,
eekero ipiyathayetatyaari Pava. (Pamenero
eejatzi “Balaam,” ipofia “Coré.”)  Irootakera
kaari okantanta inampitayetaiyaaro Kkipatsiki

ishinevetakaniriri Pava. Aperotaiyavetaka
inkamayetemi tsika te inampiitaro, intaani
iflaamatsiyetairo itomiite ikitsirinkayetairo
inampitaaro kipatsiki ishinetaitakeneriri.

NOE Iriira ivaisatziite Abraham-ni, itzimita
pairani tekeramintha intzimeeta Abraham-ni.
Ikanta itzimakeranki Noé, osheki ikaariper-
oyetake atziripayeeni. Iro kantacha Pava, ifiaakeri

Noé kameethashireri inatzi irirori. Ikantakeri:
“Noeé, povetsike iniroite shintzipaa, tema

noonkakaatyeeyaaro kipatsi.” Ari ikantakero
Noé, ikinkithatakaavetakari nampitayetarori
janta, oshekimaita ithainkimavaitaitakeri.
Ikanta ithonkakero jovetsikiro shintzipaa,
pokaiyakeni piratsipayeeni, otetaiyapaakani,
ari ikempitakari eejatzi Noé, iina, ipofia mava
irovaiyanepayeeni. Ikaratzi 8 atziri japatotanaka.
Irojatzi oonkantakari kipatsi. Ari japerotakari
ikamaiyakeni atziriite. Iriimi Noé, itsipayetakari
irovaiyane, avisakoyetai irirori.

OISHA Piratsi inatzi, ifeetziri maaroni
nampitsiki. Antaro mampotzii okanta
ivitzi, iro jontyaayeetziri. Ipirayeetari
oishapayeeni, te jafiaashineta apaniro antamiki,
ontzimatye intzime aamaventyaarine, eero
imaimanetantariri  piratsi =~ ovaminthatariri,

eero itzipinavaitanta tsikarikapayeeni.
Osheki joshiyakaaventaitziri irika  oisha
iflaaneki Pava. Iri oisha kempityaarinemi

ikaratzi kempisantayetaatsiri, iriima Pava iri
kempityaarinemi aamaventakotariri  oisha.
Pairani Juan-ni, joshiyakaaventakeri Jesus
inkempityaarimi aparoni oisha. (Pamenero

Jn. 1.29.) Tema aririka inkaariperoshiretake
aparoni Judio, iraake iroishate, iraanakeri
tasorentsipankoki impakeri omperatasorentsi-
taari. Iraakeri omperatasorentsitaari oisha,
irovamaakeri, impometakeneri Pava. Ari
okanta, kaari jovasankitaitantari judio ikaariper-
oshirevetaka, afia iri oisha jovamaitakeri, iri
atsipetakoventakariri. Iro jantakeri eejatzi
Jesus ikempitakotari oisha ikamimentakeri
atziriite, jatsipetakaro jovasankitaaventaitakeri
iyaariperoshirenka atziriite, ari onkantya eero
jovasankitaavaitantaitari atziriite.
OMPERATASORENTSITAARI Iriitake
pairani pometapiintziriri piratsi jashitakaitari
Pava. (Pamenero Ipometaitziniriri Pava.)
Judio jinayetzi, icharine Levi-ni jinayetzi.
Tema tzimatsi pairani icharine Levi, ipaita

Aaron. Irirentzi inatzi Moisés. Iri etakarori
jomperatasorentsitaaritzi pairani. Ikanta

itzimayetanake icharinepayeeni irirori,
iriitake  jinashiyeetakari  irantavaitapiinte
tasorentsipankoki.

OSANKINAJANORENTSI Irosankinare onatzi

Judio-payeeni iroka. Iro josankinayetakeri
pairani Moisés, iro josankinayetakeri
pinkathariite, iro josankinayetakeri eejatzi
kamantantaneriite. Ari opaitari okaratzi
josankinayeetakeri  pairani, tekeramintha
intzimeeta Jesucristo. Irootake paitachari

“Paisatori Antzimotavakaantsi.” Okanta avisake
osheki osarentsi josankinayeetake pashine

paitachari “Ovakerari Antzimotavakaantsi.”
Irojatzi ipaitayeetzitari Osankinajanorentsi.

OTEKIRORI ITPATSIKIITE Tzimatsi jametari
judio-payeeni aririka irareetantya pashineki
kipatsi kaari jinampitari, jotekiro iipatsite
iitziki, aririka impiyee inampiki irirori.
Oshiyakaaventachari jotekiro iipatsikiite,
eero jamantaaro kaariperori inampiki. Tema
ipampithashiryaayeta iriroriite, maaroni atziriite
kaari isheninkata, te jashitari Pava. Irojatzira
ikantakeriri Jesus iriyotaane irantero aririka
inthainkaitakeri tsikarikapayeeni. (Pamenero
Mt. 10.4; Mr. 6.11; Lc. 9.5; Hch. 13.51.)

OTOMI (Pamenero itomi.)
OTYEEROVAANTSI Iro jametaiyarini

pairani atziri. Aririka irifieeri pinkathari,
jotyeerovashitari tema iflaapinkathatatziiri.
Aririka inkove aparoni atziri inkampiteri
pinkathari tsikarika ompaitya, ontzimatye
irotyeerovashityaari.

OTZIMIKAPATZIITOTAANTSI Iro
jantayetapiintakeri kempisantzinkariite,

jotzimikapatziitoyetantari irako ovakera
kempisantayetatsiri. Ari ikempitayeetziriri
jovayeetziri  ijevateri = kempisantzinkariite.
Aririka  irifiaafiaatakotakeri,  irotzimikapatzi-
itotantakyaari irako, tema itasonkaventatziiri
Pava, iro irimatantyaarori irantavaiteneri
onkantya inkempisantantaiyaari kameetha
pashinepayeeni. (Pamenero Hch. 6.6, 13.3; 1
Ti. 4.14,5.22; 2 Ti. 1.6; He. 6.2.)
OVAARIPEROSHIRETZIRIRI (Pamenero Kite-

vathari.)
OVANEENKANTSI Ifaanekira Pava, osheki
iflaaventayeetziro “irovaneenkaro.” Aririka

irifiaaventayeetero irovaneenkaro Pava, iroora

ikinkishiretakoitziri inampitaiyaaro inKkiteki
intsipataiyaari Pava. Osheki okameethatataike,
te onkante afiaamampyaaro tsikarika okantavaita.
Irootake ikantakoyeetantarori ovaneenkataantsi.
Irootake ifaaventakeranki eejatzi Jesus,
ifaafaatakoventziri iriyotaane, ikantzi: “Nokovatzi
irifiaayetairo novaneenkaro.” (Pamenero
Jn. 17.24.) Okaratzi ikantakotziri Jesus,
aritake ovetsikaka inkemaantsivaitya, inkame
impofia irafiagai iriyaatai inkiteki, ari onkantya
irimatantyaarori eejatzi apaata iriyotaane
intsipataiyaari tsikara irisaikapai.
OVETHATAANTSI Iro jametari judio-
payeeni aririka irovethatavakaiya, ikantavakaa:
iOnkamintha pisaikayetai kameetha! Ikempi-
takaantziro  ifiaafiaatakotatyeerimi  isheninka,

tema ikovakotziri Pava isaikakairi kameetha.
Irootakera aflaantarori josankinayetakeri

Pablo, Pedro, Juan ipofia Judas. Iro
jetapiinta jovethayetari inkarate faanayeterone
irosankinare, ikantayetziri: “iInkamintha
pisaikayetai kameetha!” Irojatzi ikantakeriri
Jesus iriyotaane, jotyaantayetakeri inkinkithate,
ikantavakeri:  “Aririka pareetakya aparoni
nampitsi, tsikarika iraakameethayeetavakemi,
povethatapaakyaari, pinkanteri: ‘jInkamintha
pisaikayetai kameethal’ Arira onkantya
iraakameethatantyaamiri ashitarori ipanko,
tema Pava saikakairine kameetha.” (Pamenero
Mt. 10.12-13.)

OVIINKAATAANTSI  Pairani iro jametari
judio-payeeni ipiinkaatantaro jifiaa, ikempi-
takaantaro ikaatapiintaita. Joviinkaayetziri

isheninkapayeeni jifiaaki, joshiyakaaventziro
inkivatyeenerimi  kaariperori  jantayetziri.
Tera apaniro ikantakaaro judio, jimatziyetaro
kaari  judio-tatsine  ikaratziri  inampitaro
pairani. Iro jimatakeri pairani Juan
oviinkaatantaneri, ari opofia Iipaitantaitariri
oviinkaatantaneri. Irootake jimayetairi ikaratzi
aventaanaariri Jesucristo, iro irifieetantyaari
omapero jovashaantairo jantayevetakaro
kaariperori. Irojatzi ipaitaitzi eejatzi aririka
impiinkaatantaityaari Tasorentsinkantsi,
kempivaitaka jifiaami irinatyeemi. Tema kantatsi
inampishiretantatyaari aventaanaariri Jesu-
cristo. Irootake inkameethashiretantanaiyaari.

PAAMPARI Osheki ifiaaventaitziri paampari
iflaaneki Pava. Ikantaitzi iri paampari
irovasankitaantaitya apaata ikaratzi antayet-
zirori kaariperori. Irootake ikantantaitari:
“Okempitaro sarinkaveni ipaampatzi paampari
kaari tsivakanetatsine.” Ikantaitzi eejatzi
iri  paampari irovameethashiretantaityaari
ikaratzi aventaayetaariri Pava, inkempitakaan-
taiteri itagaitziri oro inkameethatantyaari
kyaaryooperoini, eero okonovari kapicheeni
kipatsi. Oshiyakaaventachari paampari,
irootakera okaratzi pomerentsitzimovaiyetariri
kempisantzinkariite. Aririka irifiaayetakero
iroka, iroora pampithashiretakairine
onkantya iraventaaperotantyaariri Pava. Iro
irifiaantyaarori inkameethashireperote. Iroora
iflaaventakeri Juan oviinkaataneri, ikantakeranki:
“Iri  matzirori Jesus joviinkaatantantari
paampari.” (Pamenero Mt. 3.11.) Tema

aririka iroviinkaataitya jifiaaki, kempivaitaka
inkivaatyeeyaami atziri  oviinkaatainchari.
Impofia iroviinkaataitantakyaarimi paampari,
tema iri paampari ovameethashireperoterine,
iraperotaineri okaratzi ikaariperoshirevaitake.
Irootakera avishimotayetziriri ikaratzi
aventaayetanaariri Pava, 1iro iriflaantyaarori
ompeyeeya ikaariperoshiretake.

PAIKAKOTAANTSI Iro jantayetziri
pairani Roma-satzi aririka irovasankitayeri
maperotzirori ikaariperotzi. Iri ikashiyakaitziri
omperataari, ikashiyakaitziri eejatzi ovayiri
pofiaayetachari pashineki nampitsi. Pairani
ikyaantakari Roma-satzi iipatsiteki judio, ari
jimatapiintakerori.  Iri judio-payeeni ikyaary-
ooventaitake ipaikakoitziri pairani inampiki.
Jovatzikashitziri inchakota, inkonompitevareki-
itakero. Ari impaikakoiteri irakoki, eejatzi iitziki,
osheki inkemaantsityaari ooryaa, ayimateri
imire, irojatzi inkamantakyaari. Ari impathayeri
aririka inkamake. Eerorika ikamita aparoni
paikakotaari, ontzimatye iromposavaitaiteri,
inkaraiteri itonki inkamantyaari thaankiini. Te
ishinetaantsitapiinte inkitayeeteri.

PAIRYAANTSI Osheki ifaaventaitziro iroka
iflaaneki Pava, ikantayeetzi, “Pairyaashivaitariri
Pava.” Pamenero Mr. 9.39. Iro ifiaanetakari Jesus,

ikantakeranki: “Ikaratzi tasonkaventantatsiri
ipairyiirora novairo, eerora ikishimataana

osamaniityaake.”  Aririka impairyeeteri Jesu-
cristo, tera inkempitakotyaari tasonkantatsiri
pairani ipeyantayetariri tsikarika impaitayetya.
Ana ikaratzi pairyaapiintanairiri Jesucristo



PATHAARONTSI XXXIX PATHAARONTSI

iflaaventairi, = javentaatyaari, ikempisantairi.
Pamenero eejatzi Jn. 16.24. Irojatzi ifiaanetzitakari
Jesus, ikantake: “Tema pamanapiintayetzirira
Ashitanari pikovakoyetziri opaiyetarika,
pikampiminthatashivaitakari. Irooma
irofiaaka aririka pinkovakoyetairi, ontzimatye
pimpairyaapiintaina naaka. Arira pinkantya
pinkovakotapiintairi, aritake irimatakemiro,
irootake pinkimoshiretziitantaiyaari.” Tema
ikantake “Pinkovakotapiinteririka Pava,
pimpairyaapiintaina naaka.” Iroora oshiyaro
inkantakemi “Pinkovakotapiinterika Pava,
paventaashiretaiyaana naaka.” Irojatzira
oshiyarori inkantakemi “Pinkovakotapiinterika
Pava, naakatajaantake shinetakemironeri
pantero, onkempitavaityaaro arimi nosaikemi
naaka janta.”

PATHAARONTSI Mantsiyarentsi onatzi
ipaitaitziro “lepra.” Te iriyoitero opaita
iraaventantaityaarori. Omapero okoveenkatzi
aririka omatante iroka pathaarontsi. Ikaratzi
omatayetziri, jookaitziri tsika ipiyotayeetziri.
Aririka irifieeteri eero japitetaitari, ontzimatye
irishiyapithaiteri jantetaantzirokari imantsiyare.
Osheki ipinkaitziro mantsiyarentsika.
Tzimatsi jametari pairani judio, onantyaari
irariperotaiyaari  eshitakotaatsiri  omatziri
mantsiyarentsi, ontzimatye iriyaatashiteri

omperatasorentsitaari iramenairi. Osheki
onkarate  Kkitaite  impometaiteneri  Pava,
osheki  irapiiteri  iramenaiteri, irojatzi

iriyotantaitakyaari omapero jeshitakotai.
Aripaite iriyaatali intsipataiyaari isheninka.



PILATO xl RAHAB

Irootakera Ikantakaantaitakeri pairani.

PILATO Irika Pilato Roma-satzi inatzi
kaari Judio. Irootyaantane Pinkathari César
impinkatharite  inampiki  Judio, iriitake
pinkatharitatsi ipaikakotaitantakariri pairani
Jesus.

PINKAARI APEROTANTANERI Vairontsi
onatzi iroka, iri kamantantakerori pairani
kamantantaneri paitachari Daniel. Ifiaaventziri
aparoni atziri, joshiyakaaventaitziro ivairo.
Tema irika atziri kaarira isheninka judio-
payeeni, osheki inkisaneenteri judio. Iro
inkisaneentantyaariri, tema inkovavetya irika
atziri iromperayetyaarimi judio-payeeni, inkove
eejatzi iraperotante. Iri Daniel-ni etakaro pairani
ifiaaventakeri irika atziri, ipaitayetziri “Pinkaari
Aperotantaneri.” Ikantake Daniel: “Eero
jomaanta, ari iriyotaitavakeri, tema inkyaapaake
tasorentsipankoki, irovapaakeri irovetsikane
kaari onimoterine Judio-payeeni.” (Pamenero Mr.
13.14; Mt. 24.15)

POMETAANTSI (Pamenero Ipometaitziniriri

Pava)

RAHAB Tsinanera onatzi, mayempiro
onatzi. Kaarira Israel-mirinkaite. Ari
onampitarori janta Jericd-ki. Aamaashitya

aripaite osaikavaitziri iroori jafiaapaitetantariranki
Moisés-ni. Ikovantaiyakarini Israel-mirinkaite
irovayiritya Canaan-ki, jotyaantaiyakeni
amenaantyaarone janta nampitsiki Jerico,
inkene irovayiritya kameethaperoini. Okanta
iroka tsinane Rahab, aakameethatavakeri
amenarontyaarone, omanavakeri eero ifiaantari



ROMA xli SAIPATZIITOTAANTSI

Jericé-satzi.  Irojatzi omishiyantaariri eejatzi.
Okanta jovayiritaitakerira nampitarori Jericoki,
japerotaitakeri maaroni, irooma tsinaneka
Rahab, te irovamaitero, avisakotai iroori,
otsipayetakari osheninkamirinkaite. (Pamenero
Jerico.)

ROMA Nampitsi onatzi iroka. Intaina
ovavetaro inampi Judio-payeeni. Iro
kantamaitacha pairani tekera intzimeeta Jesus,
ipokaiyakeni ovayiriite pofiaachari Roma-Ki,
ikyaake inampiki judio-payeeni jashitapaakaro,
ari inampitakarori jomperavaitari judio. Osheki
ikovakotapiintakeri  kireeki  irotyaanteneri
Pinkatharijanori saikatsiri Roma-ki. Te irifieero
isaikai kameetha judio-payeeni. Tera aparoni
inampiki judio ikyaake, ari ikempitaakerori
eejatzi pashinepayeeniki nampitsi.

SADUCEO Judio inayetzi, iri iyoshiitacha
omperatasorentsitaari. Te irimayetero
irothotyeero  irosankinare  Fariseo-payeeni,
tema  jovanaashitakaro  josankinayetakeri
pairani Moisés. Te inkempisantayetero Saduceo
ikantaitziri: Ari irafiaayetai kamayetatsiri.
(Pamenero Hch. 23.6-8.) Iro kaari jariperotantari
Fariseo, Kkisaneenta jovavakaiyani. Irijatzi
Saduceo kisaneentakeri pairani Jesus.

SAIKAMENTOTSI Pairani ikaratzi pinkathar-
itatsiri pashineki nampitsi, tzimayetatsi isaika-
mento ovaneenka okanta. Ari isaikapiintziri
ipinkathariventantayetzi. (Pamenero Akojanori.)

SATPATZIITOTAANTSI  Irojatzira jametai-
yarini judio-payeeni, aririka impairyee aparoni
isheninka ijevatakaante, impinkathariventante,



SALMOS xlii SALMOS

ontzimatye isaipatziitoyetantyaari yeenkantsi.
Iroora iriyotantayeetyaariri, iriitake
pinkathariventantatsineri. Opofiaantari isaipatzi-
itoyetziri ipairyaane, joshiyakaaventatziirora iri-
saikantatyeeyaarimi shintsinkantsi, ari onkantya
impinkathariventantantyaari kameethaperoini.
Irojatzira oshiyakaaventachari okaratzi
iflaaventakoyeetziriri Tasorentsinkantsi,
kempitavaitakami isaipatziitotantaityaarimi
ikaratzi kempisantayetaatsiri. = Tema iriitake
Tasorentsinkantsi, antakaantayetzirori
kameethayetatsiri. (Pamenero Cristo)

SALMOS Amampagaantsi onatzi. Iro
ipanthaapiintakeri pairani pinkathari David-
ni jamampaakotari Pava. Iri David-ni
osankinayetakerori. Irojatzira jamam-
paayetapiintakari etayetanakarori javentaari
Jesucristo, ipanthaaventzirira Pava. Tema
jamampaavaiyetara judio-payeenti, osheki
japiipiitziro ivanthaane, jinashitzimaitaroya
kapicheeni okaratzi japiitayetziri. Pamenero He.
1.7. Arira josankinatakoyeetziro eepichokiini
Salmos, okantzi:

Iriira matakairiri maninkariite inkempi-
takotyaaro tampyeenka.
Iriira matakairiri irotyaantaarite inkempi-
takotyaari paampari.
Aritake afiirori ikantaitziri “maninkariite,” iri-
jatzira “otyaantaari.” Tema japiipiiyeetatziirora,
ari opashinetanake eepichokiini ivairo. Arira
okantayetari iramampaane pairani judio-payeeni.
Irojatzira amampagaantsi josankinatakeri Pablo,
Ro. 3.11. Kantatsiri:



SAMARIA xliii SATANAS

Tera intzime kemathavaitaneri.
Tekatsira kovakovatairine iriyotairi Pava.

Ari afiiirori eejatzi, te irapiipiitavetyaaro ivan-
thaane, iro kantacha te onashitya okaratzi kan-
takotachari.

SAMARIA Nampitsi onatzi iroka. Irootake
osatekachari osaiki janta Judea-ki ipofia Galilea-
ki. Ari inampiyetarori ipaitayeetziri Samaria-
satzi, judio inayeveta irikaite. Iro kantacha
pairani, irikaite Samaria-satzi ikonovakari
pashinesatzi atziriite pofaayetachari pashineki
nampitsi, jiinantayetakaro tsinane pashinesato.
Irootakera opofiaantari ikisaneentziri judio-
peroyetatsiri. Ikanta osamanitake jimatanakero
irovaiyaneete iriroriite ikisaneentziri judio.
Te ishineteri inkenimoteri iipatsiteki osaikira
inampi. Aririka inkene aparoni judio, eero
ipaitziri irovarite, imire. Ikanta ipokakeranki
pairani Jesus, jofiaakantapaintziro irirori, te
inkisaneenteri Samaria-satzi, afia eekero
ikantapaintatzi: Tzimatsi  Samaria-satzi
kameethashiretatsiri. Iro kantacha judio-payeeni,
eekero ikisaneentatziiri Samaria-satziite.

SARA Irootake iinaperori Abraham-ni,
jinirontanakari Isaac. (Pamenero Abraham.)

SATANAS Iro iflaanetari pairani Judio-
payeeni. Vairontsi onatzi iroka, akantziri aaka:
Kamaari. Iriitake pinkathariventziriri peyari.
Maninkari inaveta, iro kantacha iisaneentane
inatzi Pava. Ari okempitari eejatzi, osheki
ikisaneentziri kempisantayetaatsiri, ipaitziri:
“Aisaneentane.” Jiroka oshiyakaaventachari
vairontsi  Satanas: “Kashiyimatantaneri,”



SHINEYAKAARORI TANTA xliv SION

“kantakotantaneri,” “Thavetakotantaneri.”
Iriitakera Kkashiyimayetaariri maaroni atziri,
irijatzi kyaaryootatsi ipampithashiretakaantziro
irantayeetero kaariperori.

SHINEYAKAARORI TANTA Arira
opaitari ikonovaitzirori tantapatha onka-

chopathatantyaari, irootake shineyakairori tanta.

Iroovaitake aririka inkonovaitero naarentsi
kachopathatatsiri, ari onkachopathatanake

eejatzi iroori. Tera oshinetaantziro judio-
payeeni irovayeetyaaro shineyatsiri tanta aririka
iroimoshirenkero  Kkitaite =~ Anankoryaantsi,
tema ipampithashiretakotatziiro ishiyantaari

pairani ivaisatziite Egipto-Ki. Thaankira
jomishitovaitakeri, te onkantanake inkono-
vanakero itantane kachopathari. Oshekira

joshiyakaaventaitzirori iroka shineyakairori
tanta. = Tema ikantaitzi: kaariperori onatzi
aririka onkachopathate tantapatha. Irojatzi
ikantakeri Jesus pairani. (Pamenero Mt.

16.6.) Ari ikantakeri Pablo (Pamenero 1
Co. 5.6-8.) Tema Kkapicheeni onavetya

shineyakairori kachopathari, kantatsira
oshineyakairo maaroni ikonovaitakerori. Ari
okempitzitari eejatzi kaariperori. Intzimerika
aparoni atziri kaariperotapiintaintsineri,
aritakera irimatakaakeri pashinepayeeni. Iro
kantamaitacha, ikantake eejatzi pairani Jesus:
Aririka impinkathariventantai Pava, ikempitaro
shineyakairori tanta. (Pamenero Mt. 13.33.)
(Pamenero Tantaponka, eejatzi Anankoryaantsi.)

SION Otzishi onatzi ipaitaitziri Sion, iro
saikatsiri janta nampitsiki Jerusalén.  Arira



SODOMA IPONA GOMORRA xlv TASORENTSIPANKO

osaikitari tasorentsipanko janta Jerusalén-ki.
Ari inampitayetarori eejatzi ijevaritepayeeni
judio. Irootakera ikantantayeetari: “Inampira
onatzi Pava iroka Sion.” Ikempitakaantayeetziro
eejatzi Sion, inkite onatzi. Tema ifiaanekira Pava,
irifiaaventayeetero aparoni nampitsi saikatsiri
inkiteki, paitachari “Sion,” paitachari eejatzi
“Jerusalén”

SODOMA IPONA GOMORRA Nampitsi
onavetaiyani eeniroranki isaikaveta Abraham-
ni. Irootake japerotakeri pairani Pava,
ikantakaantakero atziriite nampiyevetantarori
janta, ikaariperovaitaiyakeni. (Pamenero Lot.)

TANTAPONKA Ari  opaitari kitaite
joimoshirenkiri Judio-payeeni, 7 kitaite okaratzi
joimoshirenka. Ari ipampithashiretakotziriri
ivaisatziite jovayetakaro pairani itantane
kaari shineyatsine. Tema iyatzimarekiini
jovetsikaponkayetziro, irishiyapithatatyeeriri
Egipto-satzi. Ariikantziro jovayetaro. (Pamenero
Anankoryaantsi, eejatzi Shineyakairori tanta.)

TASORENTSINKANTSI Iri ipaitaitziri eejatzi
“Itasorenka Pava.” Ishire inatziira Pava, te inkaa-
manete. Iri nampishiretantariri aventaayetaariri
Jesucristo, ikinkishiretakaanta kameetha, jan-
takaantziro kameethayetatsiri.

TASORENTSIPANKO Ari opaltarl
pankotsi  ifiaafaatapiintzi ~ judio-payeeni,  ari
ipometapiintziniri Pava ipirapayeeni. Irootakera
irovetsikakaantane pinkathari Salomon, itomira
pinkathari David-ni. Ari osaikavetari inampiki
judio-payeeni paitachari Jerusalén. Antaro
okanta jotantotaitziro. Iroka jotantotaitakero,



TASORENTSITHAANTE xlvi TASORENTSITHAANTE

irojatzira ipaitayeetzitari tasorentsipanko. Ari
ipimantayeetziri piratsi ipometayeetziniriri
Pava. Iro kantacha pairani tekera intzime Jesus,
ipokake Babilonia-satzi jovayiritakeri Judio-
payeeni, ari iporokaitakerori tasorentsipanko.
Jaayeetanakeri judio-payeeni inampiki Babilonia-
satzi. Ikanta ipiyeeyaani pairani judio-payeeni
jaantaveetakariri, ari jovetsikaveetari pashine,
eejatzi iporokaitakero. Ikanta avisake osheki
osarentsi, ari jovetsikaveta pashine, iriitakera
Herodes ovetsikakaantavetaarori, iro ifiaapaakeri
pairani Jesus ipokantapaintari kipatsiki. Ikanta
Roma-satzi eejatzi japiitairo iporokakaantairo
pairani, ari aperotari, te irifieetairo irojatzi
irofiaaka.

TASORENTSITHAANTE Pairani,
ishiyantayetaari Israel-mirinkaite Egipto-ki,
ijjevatantakariri Moisés-ni, aripaitera ikantakeriri
Pava irovetsike aparoni tasorentsithaante,
arira ifaapinkathatapiintairiri Pava janta, ari
impometayeteneriri ipira. Manthakintsimaira
jovetsikayetantakari, itsipataakeri meshinantsi,
jovavikotayetakeri. Tera irifieero Israel-
mirinkaite  tsika  inampitaiyaaro, ikeke-
navaitayetzi tsikarikapayeeni, te ontzimayete
ipankoperori, intaani ipankoshetavaitaiyani. Ari
okempitzitari eejatzi itasorentsithaantete, kan-
tatsi incheepookiryeero, onkantya iraantyaarori
tsikarika ikenayetzi. Aririka irifiaake tsika
onimotziri irisaikapai, ari irovatzikapairori
eejatzi itasorentsithaantete. Iro kantacha,
inthomoira tasorentsithaanteki, ari otzimiri
ipaitayeetziri “Tasorentsiperosaante.” Tera



TOMESHITAANITAANTSI xlvii UVA

inkyaapiintayeete janta, intaani ikyaamatsitzi
Omperatasorentsijanori.

TOMESHITAANITAANTSI Irootake
jametayetari judio itotapiintziro opatzimeshina
ishiramparitantari. Tzimatsi oshiyakaaven-
tachari ikantaiyini judio, irooperori onatzi. Tema
aririka intomeshitaaniyetya, ari jiyotayeetziri
omapero jashiyetaari Pava. (Pamenero
antzimotavakaantsi.)

TSIKA IKANTA PAVA IPINKATHARIVEN-
TANTAI (Pamenero Impinkathariventantai

Pava)

TZIVI Osheki ifiaaventaitziro tzivi ifiaanekira
Pava, iri kempisantzinkari joshiyakaaventaitzi

tzivi. Tema iro tzivi poshinitakairori
ovaritentsi  inkatyokantaityaaro. Ari
okempitari eejatzi joshiyakotaro tzivi
kempisantzinkaripayeeni, iriitake poshinitakairo
nampitsi tsika isaikayetzira atziripayeeni,
iro ifiaaposhinitantarori Pava. Ipofia ikantaitzi
eejatzi: Ari onkantake tzivipane inkonovaitero
tsikarika ompaitayetyaari, kipatsipane.
Tzimatsira pairani konovavaitakerori tzivipane,
iramatavitantyaariri amanantayetzirori, tema
ikovajaantavetatya iraantaperotyaaromi kireeki.
Temaita aritzi inkatyokantayeetaiyaaro, tema
te apantanaiyaaro kipatsipanetanake. Eerora
okantai eejatzi iriyoshiitayeetairo tzivipane
ikonovaitakeri.

UVA Pankirentsi onatzi ipaitaitziri “uva,”
ari okempivetaro okithoki shevantoki. Iro

kantacha te ontzime ovaato oshivithatatzi
iroori. Osheki ipankiminthaitziro, tema osheki

opochatzi okithoki. Iro jimireetari ovaaki



VINO xlviii ZAPATO-RYAANTSI

aririka inkavithokaataitero, ipaitaitziro “vino.”
Kameetha opoitanetzi. Kantatsira ovanontyaaro
osamani, eero okaariperovaitzi.

VINO (Pamenero Uva) ] y )
ZAPATO-RYAANTSI Iro jantapiintakeri

pairani aparoni otzikataari, i-zapato-ryiiri
omperatariri inkene inkivakiiteri. Irootake
iflaaventakeri pairani oviinkaatantaneri Juan
1Naaventakotziri Jesucristo, ikantakeranki:
“Aatsikitake maperotzirori ipinkatharentsitzi,
nofiaapinkathatzitataikari naaka, te aritaajate
inkempitakaantyaana iromperatane onkantya
no-zapato-ryaantyaariri.” (Pamenero Mr. 1.7)

